
insensible aux feux et aux flammes, qui estonnoient
tons les boureaux qui le tourmentoient. Son zele
estoit si grand qu'il preschoit tousjours a ces infidel-
les pour tascher a les conuertir; ses boureaux indi-
gnez contre luy de ce qu'il leur parloit tousjours de
Dieu et de leur conuersion. Pour I'empescher den
plus parler ils luy couperent la langue et les leures
dembas et denhaut. Apres cela ils se mirent tous a
luy decharner toute la chair des jambes, des cuisses
et des bras iusqu'aux os, et la mettent rostir devant
lui pour la manger.

Pendant qu'ils le tourmentoient de la sorte ces
miserables se moquoient de luy, en luy disant, Tu
vois bien que nous te traitons d'amy puisque no9

serous cause de ton bonheur Eternel, remercie no9

done de ces bons offices que no9 te rendons, car plus
tu souffriras, plus ton Dieu t'en recompensera.

Ces bourreaux voyant que ce bon Pere commen-
coit a deuenir foible, ils le firent asseoir contre terre,
et 1'vn deux prenant vn couteau, luy coupent la peau
qui couure le crane de la teste, vn autre de ces bar-
bares, voyant que le bon Pere alloit bientost mourir,
luy fait vne ouverture au dessus de la poitrine et luy
arrache le coeur le fait rostir et la mange. D'antres
vinrent boire son sang tout chaud, qu'ils beuuoient
avec les deux mains disant que le Pere de Brebceuf
auoit este bien courageux a souffrir tant de nial,
qu'ils luy auoient fait et qu'en beuuant son sang ils
deuiendroient courageux comme luy.

Voila ce que nous auons appris du Martyre et de
la bien-heureuse mort du Pere Jean de Brebceuf par
plusieurs Chretiens sanuages digues de foy qui
ont tousjours este" presents depuis que le bon Pere


